
Белгілі бір деңгейде қазақстандық еңбек на-
рығындағы миграциялық ағымның күрделене 
түсуіне шетелден келген жұмыс күші әсер етуде. 
Мемлекеттер арасындағы миграциялық бай-
ланыстың Қазақстан мен Ресейдің, Өзбек стан-
ның, Түркіменстанның және Қыр ғыз станның 
бай ланысы тығыз болып отыр. Осы елдердің 
ішінен Қазақстан Республикасының Статистика 
агенттігінің мәліметтері бойынша 2010 жылы 
елімізге 64 199 адам келген. Соған сәйкес ең-
бекке жарамды иммигранттардың 70 пайызын 
құраған.  

Қазіргі кездегі Қазақстандағы еңбек мигра-
циясы заңсыз сипатқа ие (тек қана экономика-
лық  саладағы жоғары жалақы төленетін шетел-
дік мамандар заңды түрде миграцияланады), бұл 
ел дің қауіпсіздігіне кері әсерін тигізетін мәселе-
лердің бірі болып отыр.  

Орталық Азия елдерінен Қазақстанға заңсыз 
еңбек миграциясының өсу себебі Қазақстан мен 
республиканың басқа да аймақтарының ара-
сын дағы экономикалық дамуындағы айырма-
шы  лықтарда болып табылады. Қазақстан еңбек 
нарығы Өзбекстан, Тәжікстан, Қырғызстан, 
Түрікменстан мен Қытай үшін тартымды болуда. 
Орталық Азия елдерінен Қазақстанға заңсыз 
мигранттардың саны туралы мәліметтер қазіргі 
уақытта әркелкі. Шамамен есептеу бойынша 
жыл бойы республикаға 700 мыңнан астам 

шетел діктер, олардың 600 мыңы ТМД елдерінен 
кел ген мигранттар. Осылайша, жыл сайын 
заңсыз мигранттардың саны артуда.  

Қазақстанға Орталық Азиядан келетін заңсыз 
еңбек мигранттарын  үш топқа бөлуге болады. 
Бірінші топ: жақын мемлекеттерден келетіндер, 
яғни таңертең пойыздармен, автокөліктермен 
немесе басқа да транспорттармен жеміс пен көк-
ө ніс алып келіп, кешкісін үйлеріне қайта тындар. 

Екінші топ: мезгілдік жұмысшылар. Оларға 
құрылысшылар, жайлауда мал бағатындар, егін 
жинаушылар және т.б. Үшінші топқа шетел аза-
маттары жатады, олар ұзақ уақыт бойы белгілі 
бір территорияда тұрып, ұсақ немесе бизнестің 
әртүрлі түрлерімен айналысатындар [1].  

Егер алғашқы екеуі толығымен жалдама-
лы жұмыс атқарып, жұмыс берушіге тәуелді 
болса, соңғысы өз бетімен жұмыс жасайтын 
заңсыз шетелдіктерді құрайды, олар отандық 
кәсіпкерліктің төменгі сатысын құрайды. 
Мұндай жағдайда сыртқы еңбек миграциясының  
ішкі еңбек нарығына кері әсерін келесі сәттерден 
байқауға болады.  

Біріншіден, миграция республиканың оң түс-
тік аймағына экономикалық қысымның жоғары-
лауын алып келеді. Көрші елдерден келетін 
заңды және заңсыз еңбек мигранттарының 
негізгі басым бөлігі еліміздің ірі қалалары мен 
оңтүстік аймақтарында орналасады. Негізінен, 

заңды еңбек мигранттары Оңтүстік Қазақстан, 
Алматы және Маңғыстау облыстарында орна-
ласқан. Сонымен бірге елдің оңтүстік аймақ та-
рына (Алматы, Жамбыл, Қызылорда, Оңтүстік 
Қазақстан облыстары) республиканың жалпы 
санынан 30% экономикалық белсендірек бөлігі 
келеді. 

Қазақстанның оңтүстігінің де аймақтық эко-
номикасы осындай трансформацияны басы-
нан өткізуде. Жалпы тек оңтүстік қана емес, 
рес публиканың да жалпы эконмикасы осын-
дай жағдайда. Алайда халықтың көп орнала-
суы (басқа облыстармен салыстырғанда), ауыл 
халқының көп болуы, жоғары табиғи өсім 
басқа аймақтармен салыстырғанда концентра-
ция деңгейін жоғарылатады. Сонымен қатар 
мигранттардың белгілі бір территорияға шектен 
тыс келуі, баспанаға және әлеуметтік қызметке 
мүмкіндікті азайтуы мүмкін және ол келесі 
жағдайларға алып келеді:

– халықты әлеуметтік дифференциациялау-
дың қосымша факторлары;

– оның жаңа бөліктерінің маргинализация-
лану қаупі;

– әлеуметтік өмірдің шетке ысырылып қалған 
топтардың жағдайының одан әрі төмендеуі;

– маргиналды топтар арасында протесттік 
жағ дайлардың туындауы;

– потенциалды қақтығыстар орталықтары-
ның пайда болуы.

Жалпы, Қазақстанға заңсыз мигранттардың 
көптеп келуі (соның ішінде оңтүстік облыстарға) 
жергілікті халықтың әлеуметтік-экономикалық 
жағдайын одан әрі төмендетеді және әлеуметтік 
қысымның жоғарылауына алып келеді. 

Екіншіден, Орталық Азия мемлекеттері 
тер  риториясынан миграцияның салдарынан 
(әсі  ресе, заңсыз еңбек миграциясы) оңтүстік 
облыстар мен ірі қалалардың эконо мика сала-
сында жұмыс орындарына деген бәсе келес тік 
жоғарылауда. Оңтүстік аймақтар дағы жұмыс-
басты халықтың 50%-ын өз-өзін жұмыспен 
қамту шылар құрайды. Олардың басым бөлігі 
ауылшаруашылығында, сонымен бірге бөлшек 
сауда мен транспорттық және басқа қызмет 
көрсету түрлерімен айналысады.   

Оңтүстік аймақтардағы заңсыз еңбек миг-
рант  тары жоғарыда аталған салалар бойын ша 
өздерін жұмыспен қамтуға  ұмтылады. Соны-
мен қатар қазіргі заңсыз еңбек мигрант тары ның  
Қазақстандағы негізгі еңбек саласы ол құры лыс 

(негізінен, жеке объектілерде) және ауыл ша-
руашылығы (ауылшаруашылық өнімдерін өсіру, 
мақта, жеміс, табак және т.б. өнімдер жинау).  

Үшіншіден, еңбек мигранттары жергілікті 
еңбек нарығының бағалық конъюктурасының 
дисбалансына ықпал етеді. Жалақыға және еңбек 
жағдайына заңсыз еңбек мигранттары белгілі бір 
талаптар қоймайды. Сондықтан да өз елдерін-
дегі жұмыссыздар саны жоғары болса да, жұмыс 
берушілер заңсыз еңбек мигранттарын жұмысқа 
алады. Жалпы есеппен алғанда, олардың еңбек 
жалақысының айырмашылығы, яғни жергілікті 
және шетелдік жұмыс күшінің 10%-дан 50%-ға 
дейінгісін құрайды. 

Толығырақ  тоқталатын болсақ, заңсыз еңбек 
мигранттарының жергілікті халықпен салыс-
тырғанда кіріс көлемі жан басына шақ қанда 
өте төмен деңгейді көрсетеді. 2009 жылғы 
Қазақстан Республикасы Статистика агенттігі-
нің мәліметтері бойынша қаржылай кірістің 
ең төменгі деңгейі еліміздің Жамбыл және Оң-
түстік-Қазақстан облыстарында байқалған. 
Жоғарыда аталған жағдайларға байланысты 
заң  сыз еңбек мигранттары жергілікті халықтың 
әлеу  меттік және экономикалық мәселелері 
мен басқа да әртүрлі қиындықтарына себепші 
болады. 

Төртіншіден, заңсыз еңбек мигранттары бі-
ліктілігі жоқ жұмыс күшінің санының көбеюіне 
алып келеді. Қазақстан Республикасындағы жұ-
мыссыздардың көпшілігінің 60%-ын жұ мыс шы 
құрайды, оның нақ жартысы біліктілігі жоқ жұ-
мысшылар. Сонымен бірге Қазақстан ға Ор та-
лық Азиядан ұсақ шаруамен айналыса тындар, 
біліктілігі төмен, арнайы және жоғары білімі 
жоқ жұмысшылар да келеді. 

Жоғары квалификациялы мамандар мен жұ-
мыс күшіне деген дефицит, біліктілігі жоқ ең-
бек мигранттарының «импортының» жоға ры лау 
мәселесі мемлекеттің экономикалық дамуын-
дағы негативті қозғалыстардың туында уына 
алып келуі мүмкін. 

Бесіншіден, заңсыз еңбек мигранттарының 
ағылуы көлеңкелі сектордың дамуына ықпа-
лын тигізеді. Жалпы заңсыз еңбек мигранттары 
кө лең келі экономика саласына қызмет көрсе-
тетін бейресми еңбек нарығындағы жұмыс-
басты лыққа ұмтылады, себебі ол біріншіден, 
өз мәртебелерін заңдастыруды қажет етпейді, 
екін шіден тез арада жоғары материалдық жағ-
дайға жетуге мүмкіндік береді.  Бұдан шығатын 

қорытынды салықтан қашу арқылы пайда 
табу дегенді білдіреді.  Отандық заң жүйесінің 
еңбек мигранттарының іс-әрекетін бақылау 
саласындағы жетіспеушіліктері салықтық 
есепке бағынбайтын объектілердің өсуіне алып 
келіп отыр.  Заңсыз жұмыс күшін пайдаланатын 
кәсіпорын міндетті салықты төлемейді [2].  

Заңсыз еңбек мигранттарын пайдалану көп 
жағдайда кіші және орта кәсіпкерліктерде кеңі-
нен таралған. Алайда кіші және орта кәсіпкер лік-
термен бірге, заңсыз еңбек мигранттарын пай да-
лануда жоғары орындарға ие болып отыр ған ірі 
кәсіпорындар да кездеседі. Айта кететін болсақ, 
Астана қаласының ірі құрылыс орын дарында Түр-
кияның тіркеуі жоқ 21 азаматы табылған. Мұ най 
өндіру және оның қызмет көр сету секторла   рын 
Қазақстан заңын бұзған Индо незия, Пәкіс тан  нан 
және басқа да елдерден келгендер тіркелген.

Қырғызстан мен Қытай арасындағы виза сыз-
дық режимнің болуы, бір жағынан, Қырғыз стан 
мен қытайлық мигранттар үшін Қазақ станды 
тартымды етіп көрсетеді.  Қазақ стан дағы қытай 
азаматтарының еңбек іс-әрекеттерінің көлемін 
бағалаудың негізгі көрсеткіштерін төмендегіден 
толығырақ көруге болады. Соңғы жылдары бұл 
көрсеткіштердің жоғарылауы байқалуда (74,3 
млн долл. – 2000 ж., 143,3 млн долл. – 2001 ж., 
286,2 млн долл. –  2002 ж., 421 млн долл. – 2003 
ж. және  805,8 млн долл. – 2004 ж.). 2009-2010 
жж. Қазақстаннан Қытайға ақша аударымының 
өсу тенденциясы сақталуда. Яғни, бұл 
көрсеткіштердің 90%-ын Қазақстан нарығында 
сауда жасайтын қытай жұмысшылары мен 
бизнесмендерінің аударымдары құрайды.  

2009 жылы Қытайдың шетелде жұмыс жа-
сайтын отандастары 22,5 млрд долларға ие бол-
ды. Бұл мәселе Қазақстанға да қатысты болып 
отыр, салық төлемеу барысында өз елдеріне 
ақша аударымын жүзеге асырады. 2005 жылды 
есімізге түсірсек, қаржылық нарықты реттеу мен 
бақылау және қаржылық ұйымдастыру Агенттігі 
Қытай Банкіне физикалық тұлғалардың ақша ау-
дарымдарын жүзеге асыруға 6 айға лицензияны 
тоқтату туралы шешім қабылдаған, ҚХР азама-
ты өзінің тарихи Отанына 3,7 млн долларынан 
артық ақша аударымы барысында Қазақстан 
Республикасының прокуратурасымен, саудалық-
кәсіпкерлік іс-әрекет нәтижесінде түскен табыс-
тан салық төлемеу фактісі анықталған [3].       

Сонымен бірге бүгінгі күні жоғарыда аталған 
схема бойынша салық төлемеу ықтималдығы 
жоғары болып отыр. Нәтижесінде салық тү рін-
де түсіп тұратын түсім ретіндегі бірнеше мил-
лиардтаған теңгені мемлекеттік бюджет жыл 
сайын толық есепке алмай отыруы себеп болып 
отыр. 

Жалпы мұндай деңгейдегі миграция қабыл-
даушы тарап үшін, баспана мен жергілікті еңбек 
нарығындағы бәсекелестіктің ушығуына және 
экономикалық белсенді кейбір секторлардың 
мигранттармен монополизация лануына, яғни 
индивидуалды және топтық қауіпсіздік тудыруы 
мүмкін.

Ал сыртқы миграциялық фактордан туындап 
отырған капиталды шетелге аудару мәселесі 
қазірдің өзінде Қазақстанға ішкі экономикалық 
және қаржылық позицияларындағы қауіптің 
төніп тұрғандығын көрсетеді.

 Жоғарыдан көріп отырғанымыздай, рес-
понденттердің көпшілігі еңбек мигранттарының 
келуі өз мамандарымыздың болашаққа деген се-
німдерін жоғалтады, яғни ол 36%-ды көрсеткен. 
Ел экономикасын көтеруге септігін тигізеді 
де генді сұралғандардың 26%-ы, келіспеймін 

жер гілікті өз мамандарымыз да жеткілікті де-
генді 22%, ал жауап беруге қиналамын деп рес-
понденттердің 16%-ы белгілеген. 

Бұл жерден көретініміз, қоғамның барлық 
салаларына қажетті мамандарды болашаққа 
сенімділігін арттыру үшін, алдағы уақытта қоғам 

1-сурет – Шетел мамандарының еңбек миграциясы мақсатымен көшіп келуі

үшін еңбек етуге ұмтылысын жоғарылату үшін, 
мемлекеттік деңгейде іс-шаралар жүргізу қажет. 
Себебі көп жағдайда жергілікті мамандардың 
әлеуметтік мәртебесі шетелден келген маман-
дармен салыстырғанда төмендетіліп, еленбей 
қалып жатады.    

«Стратегия» зерттеу орталығы жүргізілген 
әлеуметтанулық зерттеудің сауалнамасына сай 
респонденттерге «Еңбек миграциясының қо-
ғам ға тигізетін кері әсері бар деп ойлайсыз ба?» 
де ген сұрақ қойылған болатын. Көріп отырға-

нымыздай, «иә, кері әсерін тигізеді» деген бө-
лігі 38%-ды құрап отыр. Бұл көрсеткіштен көре-
тініміз, жоғарыда аталып кеткендей, шетелден 
еңбек мигранттарының келуі, ең біріншіден, елі-
міз дің экономикасына үлкен күш түсіретіндігі 
бай қалып отыр. Яғни, олардың Қазақстан Рес-
пуб ликасының мемлекеттік бюджетінен қан ша-
лықты қаржылай ресурсты шетелге алып кете-
тіні көрінуде. Егер сол іс-әрекетпен кез келген 
жергілікті халық айналысатын болса, мұндай 
жағдайдан ешқандай қорқыныш болмас еді. 

«Жоқ, кері әсерін тигізбейді» деген жауапты 
респонденттердің 24%-ы белгілеген. Бұл жауап-
тан әр жеке тұлғаның өзіндік көзқарасын бай-
қауға болады. Себебі көп жағдайда еліміздің 
қажетті салаларында білікті мамандар жетіспеу-
шілік факторлары да байқалады. Ал осы кем-
шілік тердің орнын толтыруда мұндай еңбек 
ми грант тары бірден-бір көмек. Сондықтан да, 
рес пон денттердің арасында мұндай процесс кері 
әсерін тигізбейді дегендері де кездеседі.  

26% қоғамдағы қылмыстың көбеюіне алып 
келеді. Бұл көрсеткіш те төмен көрсеткіш емес. 
Себебі жұмыс іздеу мақсатында келіп, жұмыс 
таба алмаған ішкі немесе сыртқы еңбек мигрант-
тары нан табудың әртүрлі амалдарына баруы 
мүмкін. Яғни, ұрып-соғып, тартып алу, зорлық 
көр сету немесе адамдарды алдап-арбау сияқты 
әре кеттерге бару. Мұндай девиантты мінез-құ-
лықты іс-әрекеттер тек мигранттың өзіне ғана 
емес, сонымен бірге қылмыс орын алып отырған 
қоғамға да кері әсерін тигізеді және қоғамның 
тыныштығын бұзады. Тағы бір факторына жоға-
рыда тоқталып кеттік, ол салық төлеуден қашу ар-
қылы пайда табу. Бұл да мемлекеттік заңға қара ма-
қарсы іс-әрекет, яғни қылмыс болып табылады.

«Тұрғылықты халықтың жұмыссыздар саны-
ның көбеюіне алып келеді» деген жауапқа рес-
понденттердің 12%-ы белгілеген. Бұл мәселеге 
де жоғарыда толығырақ тоқталып кеттік. Қазіргі 
кездегі қоғамдағы жұмыссыздықтың деңгейі 
баршаға мәлім. Осындай жағдайда да еліміздегі 
кәсіпкерлер немесе жеке меншік иелері шетел-
ден келген жұмысшыларды жұмысқа алады. 
Себебі сырттан келген еңбек мигранттары-
ның жұ мыс берушілерге қоятын талаптары өте  
тө мен. Сондықтан да олар жұмысқа аз жалақы 
төлей тін, көп талапты қажет етпейтін еңбек 
мигрант тарын алады да, отандық азаматтар жұ-
мыс  сыз болып қала береді. Бұл мәселе көбі несе 
заңсыз еңбек мигранттарына қатысты бо лып 
келеді. Ал заңды түрдегі еңбек мигранттарына 
келетін болсақ, мұнда да жағдай осы шамалас. 
Бірақ заңды түрде келген еңбек мигран ты жер-
гілікті мамандарға қарағанда біліктілігі жоға-
ры деп саналады да, жалақы көлемі шетел дік 
деңгейдегі өлшеммен төленеді [4]. 

Қорыта келе, қоғамда орын алатын кез келген 
процестің жағымды және жағымсыз жақтары 
болады деген тұжырымды атауға болады. Яғни, 
еңбек мигранттары, бір жағынан, қоғамға өз 

2-сурет – Еңбек миграциясының қоғамға тигізетін кері әсері

үлесін қосатын болса, екінші жағынан, кері әсері 
тигізетіндігі байқалып отыр.   

Қазіргі қолданыстағы саясаттың сыртқы ми-
грацияны реттеу саласындағы теріс тұста ры-
ның бірі жеке мәселелерді, соның ішінде еңбек 
имми гранттарының, әсіресе заңсыз имми-
грант тардың құқықтарын сақтау мәселелерінің 
жеткіліксіз дайындалып шығуы болып отыр. Осы 
мәселенің оң шешімін табуы республикадағы 
демократияның жан-жақты дамуына ықпалын 
тигізері сөзсіз. 

Қазіргі кездері әлсін-әлсін дайындалып 
жасалып жатқан халықты республикалық және 
облыстық деңгейде жұмыспен қамту, диплом-
мен ауылға, ауыл жылы, саламатты Қазақстан 
сияқты бағдарламалары еңбек нарығындағы 
жағдайды реттеудің және халықтың республика 
ішіндегі  қозғалысын тұрақтандырудың басты 
факторы экономикалық дамудың нарықтық 
перс пективаларының бар болуы екендігін көр-
сетіп отыр. Еңбек ресурстарын қайта қалпы-

на келтірумен және еңбекке қабілетті халық-
тың жұмыс орындарына сұранысымен теңгер-
меленген еңбекті пайдалану саласын кеңейту 
міндеттері, сондай-ақ оларды жүзеге асыруға 
қажетті материалдық ресурстардың қалып тас-
тырылуы осы негізде шешілуі тиіс деп ойлаймын.  

 
Әдебиеттер

1  Байкенова М.М., Королькова Н.Н.,  
Садовская Е.Ю. Социально-экономические фак-
торы миграции // Мысль. – 1999. – № 4.

2  Елмырзаева Р. Заңсыз еңбек миграция-
сы ның алдын алудағы еуропалық тәжірибе // 
Ақиқат. – 2009. – №7.

3  Забирова А.Т. Теории и концепции 
процес сов миграции в зарубежной социальной 
науке // Евразийское сообщество. – 2003. – №2.

4  Садовская Е. Ю. Миграция в Казахстане 
на рубеже ХХІ века: новые тенденции и 
перспективы. – Алматы, 2001.

И.С. Сарыбаева, К.А. Авсыдыкова  
Проблемы негативного влияния трудовых мигрантов на рынок труда

В данной статье рассматриваются миграционные процессы, трудовые мигранты и проблемы его приобретения 
нелегального характера. Объектом исследования данной статьи является трудовые нелегальные мигранты, 
предметом – негативное влияние на структуру общества.

В результате исследования данной проблемы были выявлены внутренние и внешние факторы влияния на 
миграционные процессы, проанализированы статистические данные агентства РК и были сделаны следующие 
выводы: усиление конкуренции на рынках труда с местным населением, монополизация мигрантами некоторых 
секторов экономической активности, что в целом приводит к социальным напряженностям в регионе.   

Ключевые слова: миграция, нелегальные  мигранты, монополизм.

I. Sarybayeva, K. Avsydykova
Work migrants negative impact on the market of labour

This article examines the processes of migration and migrant workers and the problem of its purchase of an illegal 
nature. The object of study of this article is illegal labour migrants, the subject is negative influence on the structure of 
society.

As a result of research of the given problem were identified the internal and external factors of influence on the migra-
tion processes, were analyzed the Agency statistics of the RK and the following conclusions were made: increasing of 
competition in the local labour market with the local population, monopolization by migrants of some sectors of economic 
activity that as a whole leads to social tensity in the region.

Keywords: migration, illegal migrants, monopoly.


